
Гуырдзыстоны закъон   
ДНК-йы бæрæггæнæнты базæйы тыххæй
Статья 1. Закъоны регулирады сферæ æмæ нысан  
1. Ацы закъон бæрæг кæны ДНК-йы бæрæггæнæнты базæйы саразыны æмæ функци​они​рады бындурты æмæ уавæрты.

2. Ацы закъоны нысан у генетикон профилы ДНК-йы бæрæггæнæнты базæйы æфснай​гæ​йæ фыдракæнды превенцийы, фыдракæнды раргом кæныны æмæ рабæрæг кæныны, афтæ-ма æбæрæгæй сæфт гоймаджы идентификацийы æххуыскæнын дæр.  
Статья 2. Терминты æмбарынад  
Ацы закъоны спайдагонд терминтæн ис ахæм нысаниуæг:

а) биологион æрмæг – адæймаджы (физикон гоймаджы) кæнæ марды уæфтæг кæнæ ор​га​ны хай кæнæ/та организмы секреци/тæнгъæд, кæцыйы клеткæты ис дезоксирибону​клеины туагад (ДНК);

б) биологион æрмæгы профилирад − экспертон технологийæ биологион æрмæгæй генетикон профилы сбæрæг кæнын;

в) генетикон профил – ДНК-йы генетикон анализы фæстиуæгæн райсгæ æмæ компь​ютеры фæрцы бакуыстгонд уникалон, иудадзыг бæрæггæнæн, кæцы гоймаджы иден​ти​фикацийы амалдзинады дæтты;  
г) ДНК-йы бæрæггæнæнты базæ – бæрæггæнæнты базæ, кæцы арæзт цæуы бюройы æмæ кæцыйы æфснайд вæййы ацы закъонмæ гæсгæ бæрæггонд генетикон профил;  
д) Бюро – æхсæнадон барады юридикон гоймаг − Леван Самхараулийы номыл тæрхондон экспертизæйы национ бюро;

е) министрад − Гуырдзыстоны мидхъуыддæгты министрад.

Статья 3. Биологион æрмæгы профилы тыххæй дæлбариуæг гоймæгтæ  
1. Æнæмæнгхъæугæ у аххосджыны/тæрхонгонды биологион æрмæгы профилирад гене​тикон профилы ДНК-йы бæрæггæнæнты базæйы регистрацийы нысанæй.   
2. Ацы статьяйы 1-аг пункты банысангонд генетикон профилæй дарддæр ма, ДНК-йы бæрæггæнæнты базæ хъуамæ срегистраци кæна, Гуырдзыстоны закъондæттынадæй сфидаргонд фæткæй тугтæрхоны (уголовон) хъуыддаг рабæрæг кæныны рæстæджы адæймагæй (физикон гоймагæй), мардæй, æндæр материалон дзаумайæ кæнæ фыдра​кæн​ды бынатæй ист биологон æрмæгæй сбæрæггонд генетикон профил дæр.

3. Уагъд цæуы кæцыфæнды гоймаджы генетикон профилы ДНК-йы бæрæггæнæнты базæйы регистраци уый разыдзинадæй. Министрад кæнæ бюро хъуамæ ифтонг кæна, цæмæй ацы гоймагæй ист æрцæуа биологион æрмæг æмæ сбæрæг уа йæ генетикон профил. Гуырдзыстоны хицауады уынаффæйæ бæрæггонд цæуы снысангонд гоймагы генетикон профилы ДНК-йы бæрæггæнæнты базæйы æфснайды æмгъуыд æмæ йæ ДНК-йы базæйæ сисыны фæтк.

Статья 4. Биологион æрмæг райсын 
1. Биологион æрмæг райсыны бар лæвæрд цæуы:  
а) бюройы барлæвæрд æмкусæгæн;

б) министрады барлæвæрд æмкусæгæн;

в) Гуырдзыстоны юстицийы министрады системæйы уæвæг паддзахадон дæлбæрнадон уагдоны – специалон пенитенциарон куыстуаты (дарддæр – специалон пенитенциар​он куыстуат) барлæвæрд æмкусæгæн.

2. Ацы статьяйы фыццаг пунктæй æркастгонд барлæвæрд æмкусæг у бюройы/минис​трады кусæг эксперт, афтæ дæр бюройы кæнæ æхсæнадон барады юридикон гоймагы – Гуырдзыстоны мидхъуыддæгты министрады академийы рдыгæй бацæттæгонд гоймаг, кæцы кусы ацы статьяйы фыццаг пункты нысангонд уагдоны.

3. Генетикон профилы сбæрæг кæныны æмæ ДНК-йы бæрæггæнæнты базæйы срегистраци кæныны тыххæй специалон пенитенциарон куыстуат биологион æрмæг йæ райсынæй иуылæрæгмæ иннæ кусгæ боны арвиты министрадмæ кæнæ бюромæ.  
4. Тæрхонгондæй биологион æрмæг райсыны, уый генетикон профилы сбæлвырд кæны​ны æмæ ДНК-йы бæрæггæнæнты базæйы срегистраци кæныны нысанæй, Гуырдзыстоны юстицийы министрады юрисдикцийы бын архайæг æхсæнадон барады юридикон гой​мæгтæ – фыдракæнды превенцийы, æнæахстон тæрхæтты æххæст кæныны æмæ фæда​гуырды национ агентад æххæстгæнæн фæлгæтты сæ компетенци, Гуырдзыстоны хицауады​ рдыгæй снысангонд процедурæмæ гæсгæ, министрадмæ кæнæ бюромæ тæрхонгонд гоймаджы бавдисынæн æнцонвадат уыдзæн.

5. Тугтæрхоны (уголовон) хъуыддаг рабарæг кæныны рæстæджы, фæдагуырдон орган йæхи компетенцийы фæлгæтты ифтонг кæны ацы закъонæй сфидаргонд фæткæй аххос​джыны генетикон профилы сбæрæг кæныны æмæ ДНК-йы бæрæггæнæнты базæйы срегистраци кæныны нысанæй министрадмæ кæнæ бюромæ фæзынды тыххæй информа​цийы аххосджынæн бадæттыны.   
6. Ацы статьяйы фыццаг пунктæй æркастгонд барлæвæрд æмкусæг аразы протокол гоймагæй биологион æрмæг райсыны тыххæй кæнæ гоймаджы рдыгæй йæ райсыныл нæйы зæгъыны тыххæй, цыран нысангонд цæуы:   
а) биологион æрмæг профилирады тыххæй дæлбариуæггонд гоймаджы тыххæй бæрæг​гæнæнтæ (ном, мыггаг, райгуырды датæ, хисæрмагонд номыр);

б) биологион æрмæг райсты датæ;

в) биологон æрмæг исæг барлæвæрд æмкусæджы ном, мыггаг æмæ бæрнон бынат;

г) тугтæрхоны (уголовон) хъуыддаджы номыр (уæвыны цауы);

д) биологион æрмæг профилирады тыххæй дæлбариуæг гоймаджы рдыгæй расидгæ  разыдзинад/нæразыдзинад биологион æрмæг райсыныл;  
е) протоколы саразынæн æнæмæнгхъæугæ æндæр реквизиттæ.

Статья 5. Биологион æрмæг дыккагæй райсын  
1. Кæд райст биологион æрмæг фаг нæ разындзæн генетикон профилы сбæрæг кæнынæн кæнæ/та та биологион æрмæгæй генетикон профил сбæрæг кæнын нæй гæнæн, уæд биологион æрмæг ногæй ист цæуы ацы закъонæй сфидаргонд фæткæй. 
2. Кæд гоймаджы генетикон профил ДНК-йы бæрæггæнæнты базæйы регистрацигонд у, уæд уымæй биологон æрмæг дыккаг хатт ист нæ цæуы. 
Статья 6. ДНК-йы бæрæггæнæнты базæйы бакуысты сæйраг фæтктæ  
1. Бюро æмæ министрады барлæвæрд структурон иуæг ифтонг кæны генетикон профилы сбæлвырд кæнын æмæ ДНК-йы бæрæггæнæнты базæйы регистраци.

2. ДНК-йы бæрæггæнæнты базæйы æфснайд генетикон профилы тыххæй информаци лæвæрд æрцæудзæн министрады информацион базæмæ. Биологион æрмæг дыккагæй райсын сæрæй аиуварс кæныны нысанæй ацы информацион базæ къухыфтгæ у фæдагуырдон органты, специалон пенитенциарон куыстуаты æмæ Гуырдзыстоны юстицийы министрады уагдæттæг сферæйы архайгæ æхсæнадон барады юридикон гоймаджы – фыдракæнды превенцийы æнæахæстон тæрхонты æххæст кæныны æмæ пробацийы национ агентады барлæвæрд æмкусджытæн.     
3. Генетикон профил лæвæрд æрцæудзæн æндæр бæстæмæ кæнæ æхсæнадæмон органи​за​цимæ, Гуырдзыстоны персоналон бæрæггæнæнты хъахъхъæды закъоны домæнтæм гæсгæ, Гуырдзыстоны æхсæнадæмон бадзырдыл бындурæвæрдæй, индивидуалон ба​дзыр​​​дæй кæнæ æмдзу кæныны уавæртæй, кæд æмæ юридикон æххуысы тыххæй компетентон органæй æркуырд уыдзæн.

4. Фыдракæнды превенцийы, фыдракæнды раргом кæныны æмæ фæдагуырды, афтæ-ма æбæрæгæй сæфт гоймаджы идентификацийы нысанæй уагъд цæуы æндæр бæстæйы паддзахадон уагдоны рдыгæй бакуыстгонд генетикон профилы ракурын æмæ йæ ДНК-йы бæрæггæнæнты базæйы срегистраци кæнын.

5. Биологион æрмæг райсыны æмæ скуынæг кæныны биологион æрмæгы профилирады, генетикон профилы бакуысты æмæ баивыны (се ‘хсæн, генетикон профилы ДНК-йы бæрæггæнæнты базæйы æвæрыны æмгъуыды нымайыны) фæтк фидаргонд цæуы, афтæ-ма ацы закъоны æххæст кæнынæн æнæмæнгхъæугæ æндæр организацион-техникон фарстытæ дæр бæрæггонд цæуы Гуырдзыстоны хицауады уынаффæйæ.   
Статья 7. Биологион æрмæг скуынæг кæныны æмæ генетикон профилы æвæрыны æмæ халыны фæтк  
1. Биологион æрмæг скуынæг вæййы генетикон профил сбæлвырд кæныны фæстæ уайтагъд, æрмæст уыцы цауты йеддæмæ, кæд æмæ биологион æрмæг ист æрцыд фæдагуырдон кæнæ æндæр процессуалон архайды фæстиуæгæн æмæ у уголовон хъуыд​даджы бæлвырдгæнæн. Ацы бæлвырдгæнæнты бахъахъхъæныны/скуынæг кæ​ны​ны фæдыл уынаффæ ист цæуы Гуырдзыстоны тугтæрхоны (уголовон) процес​суал​он Кодексмæ гæсгæ.

2. Генетикон профил æфснайд цæуы ахæм æмгъуыдæй:

а) тæрхонгонды:

а.а) сæрмагонд уæззау фыдракæнды сарæзты цауы – 75 азы;

а.б) уæззау фыдракæнд сарæзты цауы – 50 азы;

а.в) къаддæр уæззау фыдракæнды сарæзты цауы – 30 азы;

а.г) фыдракæнды рецидивы цауы – 75 азы;

б) æнахъом тæрхонгонды:

б.а) сæрмагонд уæззау фыдракæнды сарæзты цауы – 30 азы;

б.б) уæззау кæнæ къаддæр уæззау фыдракæнды сарæзты цауы – 10 азы;

б.в) барæй фыдракæнды фæлхатгондæй сарæзты цауы – 75 азы.

3. Азымгонды генетикон профил регистрацигонд цæуы ДНК-йы бæрæггæнæнты базæйы æмæ уый тæрхонгонды цауы ацы статьяйы 2-аг пунктæй бæрæггонд æмгъуыдæй æфснайд цæуы. 

4. Гоймаджы ссæрибар кæныны цауы кæнæ та Гуырдзыстоны тугтæрхоны (уголовон) процессуалон Кодексы 105-æм статьяйы 1-аг хайы «а»–«г» дæлпунктты нысангонд цауы гоймаджы генетикон профил ДНК-йы бæрæггæнæнты базæйæ ист æрцæуы тугтæрхоны (уголовон) хъуыддаджы кæронбæттæн уынаффæ закъонон тыхы бацыдæй уайтагъд, фæлæ уыцы статьяйæ бæрæггонд æндæр бындурæй фæдагуырды æрурæды кæнæ/та тугтæрхонон фæдылдзуйы нæ райдыды кæнæ райдыдгонд тугтæрхонон фæдылдзуйы æрурæды цауы генетикон профил æфснайд цæуы уыцы æмгъуыдæй, кæцы æмбæлгæ у ацы статьяйы 2-аг пункты нысангонд фыдракæнды категорийæн.  
5. Ацы закъоны 3-аг статьяйы 2-аг пункты нысангонд цауы, тугтæрхоны (уголовон) хъуыддаджы кæронбæттæн уынаффæ йæ закъонон тыхы куы бацæуа, уæдæй фæстæмæ 10 азы дæргъы ДНК-йы бæрæггæнæнты базæйы æфснайд цæуы генетикон профил. Ацы æмгъуыды аивгъуыды фæстæ уыцы генетикон профил ист æрцæудзæн ДНК-йы бæрæггæнæнты базæйæ уыцы пунктæй бæрæггонд æмбæлон гоймаджы курдиаты бындурыл.
6. Гоймаджы амæлæты цауы уый генетикон профил æфснайд цæуы ацы гоймаджы амæлæтæй 10 азы дæргъы, кæд æмæ генетикон профилы бафснайыны тыххæй ацы закъоны нысангонд æмгъуыд нæ уыдзæн ивгъуыд.   
Статья 8. Ивгæ уагæвæрдтæ  
1. Бюройы рдыгæй ацы закъоны архайыны райдыдмæ сбæрæггонд генетикон профил æфснайд цæуы ДНК-йы бæрæггæнæнты базæйы ацы закъоны архайын райдыды фæстæ  10 азы дæргъы. Ацы периоды аивгъуыды фæстæ генетикон профил ист цæуы ДНК-йы бæрæггæнæнты базæйæ æмбæлон гоймаджы курдиаты бындурыл.   

2. Бюро 2025 азы 1-аг июнмæ ифтонг кæны ДНК-йы бæрæггæнæнты базæйы саразынæн æнæмæнгхъæуæг организацион- техникон мадзæлтты æххæст кæнын. 

3. Гуырдзыстоны хицауад, министрады бавдыстæй 2025 азы 1-аг июнмæ ифтонг кæны Гуырдзыстоны хицауады уынаффæйæ биологион æрмæг исыны æмæ скуынæг кæныны, биологион æрмæгы профилты, генетикон профилы бакуысты æмæ ивыны (се ‘хсæн, ДНК-йы бæрæггæнæнты базæйы генетикон профилы æфснайды периоды нымайыны) фæткы сбæлвырд кæнын, афтæ-ма ацы закъон æххæст кæнынæн æнæмæнгхъæуæг орга​ни​зацион-техникон фарстыты бæрæг кæнын дæр. Снысангонд фæткы Гуырдзыстоны хицауадмæ министрад бюроимæ разыдзинадæй бавдисдзæн.

4. Специалон пенитенциарон  куыстуат 2027 азы 1-аг январмæ ифтонг кæны 2025 азы 1-аг июнмæ пенитенциарон уагдоны уæвæг аххосджынты æмæ тæрхонгонд гоймæгтæй биологион æрмæг æмбырд кæнын æмæ сæ министрадмæ кæнæ бюромæ раттын гене​ти​кон профилты сбæрæг кæныны æмæ сæ ДНК-йы бæрæггæнæнты базæйы регис​трацийы нысанæн.

5. Ацы закъоны архайынад нæ хæлиу кæны уыцы тæрхонгондыл, кæцыйы тыххæй дæр «Фыдракæнды превенцийы, æнæахстон æфхæрдты æххæстгæнæны фæткы æмæ проба​цийы тыххæй» Гуырдзыстоны закъоны 2-аг статьяы нысангонд æнæахæстон æфхæрдты æххæсгæнæны кæнæ пробацийы дæлбариуæг барадон акты, афтæ-ма уымæн бахæсгонд ивары сæххæст кæнын 2025 азы 1-аг июнмæ райдыдта.   

Статья 9. Закъоны архайынад 
1. Ацы закъон, ацы закъоны фыццаг−7-æм статьяты йеддæмæ, архайын райдайæд мыхуыры рацыдæй уайтагъд.  
2. Ацы закъоны фыццаг−7-æм статьятæ архайын райдайæд 2025 азы 1-аг июнæй.   
Гуырдзыстоны президент

Хъавелашвили Михеил  

